
Annotatsiya 

 Ushbu maqolada Shashmaqomning tarkibiga kiruvchi Saraxborlar xususida so’z boradi. 

Saraxborlarning Rost, Navo, Dugoh, Segoh, Iroq maqomlarining tarkibida kelishi va ulardagi 

ijro etiladigan melizm, ohang, qochirimlar xususida so’z boradi. 

Аннатоция 

Эта статья о Сарахборах, входящих в состав Шашмакома. Обсуждается состав 

макамов «Рост», «Наво», «Дюгох», «Сегох» и «Ирак» Сарахборса, мелизма, мелодия и 

песни, исполняемые в них. 

Annotation 

This article is about Sarakhbors, which are part of Shashmaqom. The composition of the 

maqams “Growth”, “Navo”, “Dyugoh”, “Segoh” and “Iraq” of Sarahbors, melisma, melody and 

songs performed in them are discussed. 

Kalit so’zlar: Rost, Navo, Dugoh, Segoh, Iroq, Sho’ba, Avj, Shashmaqom, Saraxbor, 

Namud.  

 

Yosh avlodni ajdodlarimiz an’analari, qadriyatlari va madaniyati asosida tarbiyalash, 

ularda ma’naviy ahloqiy fazilatlarni shakllantirishda milliy musiqiy merosimiz, xususan  

maqomlar alohida o’rin tutadi. Ta’limni isloh qilishdagi konsepsiyalar, davlat ta’lim 

standartlari, qabul qilinayotgan qarorlar ham musiqa ta’limini yanada rivojlantirishga 

qaratilgan.  

Buyuk qоmusiy оlim Abu Nasr Fоrоbiy musiqа аsаrlаrining insоn vujudi ruhiyati, 

umumаn mа’nаviyati bilаn chаmbаrchаs bоg’liq ekаnligini, musiqа insоn kаyfiyatini 

o’zgаrtirishdаn tаshqаri uning butunlаy mа’nаviy qiyofаsigа tаhsir etishini psiхоlоgik vа estеtik 

jihаtdаn аsоslаb bеrgаn. Musiqаning insоn хulqini mukаmmаl qilishi hаqidаgi fikr musiqiy 

estеtik tаfаkkur tаriхidаgi judа kаttа yangilik bo’lib, undа musiqаning tаrbiyaviy-mа’nаviy 

аhаmiyatigа аlоhidа ehtibоr bеrilgаn.  

Mumtoz musiqa inson moddiy va manaviy turmush talablari, ehtiyojlari va O’zini qurshab 

turgan tashqi muhitga, boshqa kishilarga bo’lgan munosabatlari natijasida paydo bo’lgan. 

Xalqning ichki ruhiyati, dunyoqarashi, intilishlari va orzu-havasi musiqa ohanglarida aks etib 

kelingan. 

Shashmaqomda “sho’ba” degan tushuncha borki, sho’ba-  (arab. – ُةبَْعشsoha, bo‘lak, 

tarmoq, qism) – 1. Shashmaqom ashula bo‘limida maxsus nomga ega bo‘lgan 1 va 2 guruhlarni 

tashkil etuvchi asosiy qismlar ifodasi. 2. Sharq musiqa risolalarida maqom (parda) larning pastki 

yoki yuqorigi qismlaridan hosil etiladigan ma’lum 24 xil parda tuzilmalarining tarkibiy qismlari 

ifodasi.  

Yuqoridagi sho’balarda usullarning birlamchi ko’rinishlari bayon qilingan bo’lsa, ular 

maqomlar o’zgargani sayin usullar ham variatsiyaga uchrab boradi. Buni Saraxbor sho’basi 

misolida ko’rib chiqamiz.  

 Buzruk maqomi ashula bo’limining birinchi guruh sho’balari taronalari bilan yaxlit 

turkum sifatida ijro etiladi. Ushbu guruh sho’balar turkumi Saraxbari Buzrukdan boshlanadi. U 

ikki chorak takt o’lchoviga mos doira usuli bilan ijro ertiladi. Saraxbori Buzrukka aytiladigan 

she’r “muzorei axrabi maqfufi mahzuf”, deyilgan bahrda bo’lib, “mafoilun-foilatun-mafoilun-

foilun” tarzida talaffuz etiladi.  

Saraxbori Buzruk kuy rivojlanishi jarayonida tersiya, kvarta kvinta, oktava darajasidagi 

sakrama harakatlar hamda turli pardalarga ko’chishilar tez tez sodir bo’lib turadi.  

Rost maqomida. Rost so’zi “to’g’ri”, “haq” ma’nolarini anglatadi. Musiqa risolalarida 

aytilishicha, bu maqomning pardalariga juda ko’p kuylar va ashulalar mos tushgani uchun 

“Rost” deb nomlangan.  

Rost maqomining ashula yo’llari kuy mavzulari jihatidan xilma-xildir. Ular birinchi va 

ikkinchi guruh sho’balaridan tarkib topgan. Birinchi guruh Saraxbori Rost, Talqini ushshoq, 

Nasri Ushshoq, Navro’zi Sabo sho’balari va Ufari Ushshoq qismidan iborat. Rost maqomi 

asosiy yo’llari uch xil kuy mavzudagi ashulalardan, ya’ni Rost, Ushshoq va Navro’zi Sabo 

ashula yo’llaridan iborat. Rost maqomining birinchi guruh sho’balari turkumining bosh mavzui 

bo’lgan Saraxbori Rost bilan boshlanadi. Undan so’ng uning 4 ta taronasi o’qiladi.  

Saraxbori Rostning murakkab kuy qiyofasi tinglovchiga oson yetib boradi, kishida yuksak 

lirik kayfiyatlar uyg’otadi, ajoyib manzaralarini tasvirlab, voqelikni musiqiy-badiiy vositalari 

bilan tushuntiradi. Namud, avjlari esa kuy mazmunining rang-barang bo’limini ta’minlaydi va 

uning rivojlanishida muhim ahamiyat kasb etadi.  

Navo maqomida1. Navo Shashmaqom tarkibidagi uchunchi maqomdir. Uning tarixi ham 

uzoq o’tmish zamonlariga borib taqaladi. Navo atamasi forsa “kuy”, “ohang” ma’nolarini 

bildiradi.  

Navo maqomi ashula bo’limining birinchi guruh sho’balari saraxbor, talqin, uchta nasr va 

bitta ufar qismlardan tarkib topgan. Ular Saraxbori Navo, Talqini Bayot, Nasri Bayot, Orazi 

Navo, Xusayniy Navo deb nomlanadi.  

Dugoh maqomida. Dugoh so’zi “ikkio’rin”, “ikki joy” ma’nolarini bildiradi. 

Shashmaqom tarkibida Dugoh mustaqil maqom bo’lib, o’tmishdagi sho’ba mavqeini butunlay 

yo’qotgan.  

Ashula bo’liming birinchi guruh sho’balari taronalari bilan yaxlit holda. Turkum tarzida 

ijro etiladi. Bu sho’balarning asosiy yo’llari Saroxbori Dugoh, Talqini Chorgoh, Nasri Chorgoh, 

Orazi Dugoh, Husayniy Dugoh sho’balari va ufari Chorgoh qismidir.  

Segoh maqomida. Sharq musiqasiga doir manbaalarda segoh 

uch o’rin ya’ni torli cholg’ularining butun ton va yarim ton oralig’idagi uchta pardadan hosil 

etiladigan tovushlarni ifodalagan. Shashmaqom tarkibida esa 6 ta maqomlardan biri sifatida 

gavdalanadi.  

Ashula bo’limi Saraxbori Segoh sho’basidan boshlanadi. U sakkiz bayt she’r bilan 

o’qiladigan o’noltita kuy jumlalaridan tarkib topadi. Saraxbori Segoh cholg’u muqaddimasidan 

boshlanadi. 

Iroq maqomida. Iroq maqomi ham qadim zamonlardan mashxur bo’lib kelgan 

maqomlardan. U haqdagi ma’lumotlar tahminan bundan ming yil muqaddam bitilgan musiqaga 

oid yozma obidalarda tilga olinadi. Iroqning ashula yo’llar turkumi Saraxbori Iroq bilan 

boshlanadi. Bu ashula yo’lining kuy tuzilishi juda ham murakkab. Avvalo u kichik oktavaning 

 
1I.Rajabov. Maqom asoslari. Toshkent – 1992. 59-b. 

“lya” pardasidan boshlanib, ikki yarim oktavagacha, ya’ni uchinchi oktavaning “re” 

pardasigacha ko’tariladi. Bu maqom diapazoni esa ko’pchilik erkak xonandalar ovozi uchun 

balandlik qiladi. Shuning uchun xozirda ansambllarda ashulaning baland qismini xotin-qizlar 

ijro etib to’ldiradilar. O’tmishda ovoz ko’lami keng xonandalargina Saraxbori Iroqni ijro eta 

olardilar.  

Biz ushbu maqomlarga, xususan Shashmaqomning Saraxbor sho’balariga qaratilgan 

ishimizni yakunlar ekanmiz. Ayanan bugungi kundagi Saraxborlarga o’xshash ashula yo’llarini 

yaratish va tuzish bilan birgalikda uni ijro eta oladigan kuchli iqtidor va jarangli ovoz sohiblarini 

yetishtirmoq o’ta muhim masala.  Ayniqsa bugungi ommaviy madaniyatning rijovlanib borishi 

davrida bu o’ta muhim masala.  

